
Ang Bagong Coverage ng De-Resetang Gamot
ng Medicare — Sino ang Makakatulong sa
Aking Mag-aplay at Magrehistro?
Simula sa ika-1 ng Enero 2006, ang Medicare ay mag-aalok ng mga plano ng de-resetang
gamot upang tulungan kang bayaran ang mga de-resetang gamot na kailangan mo. Ang
mga plano ng de-resetang gamot ng Medicare ay iaalok ng mga kompanya ng seguro at
ibang mga pribadong kompanyang inaprobahan ng Medicare. Sasaklawin ng mga plano
ang mga generic at kilaláng de-resetang gamot. Maaari kang pumili at magrehistro sa
planong tumutupad sa iyong mga pangangailangan.

Kung limitado ang iyong mga kinikita at mga pag-aari, maaaring kwalipikado ka para sa
karagdagang tulong sa pagbayad ng iyong mga gastos sa plano ng de-resetang gamot ng
Medicare. Ang Social Security Administration ay magpapadala ng isang aplikasyon para
sa karagdagang tulong sa summer (tag-inít) ng 2005 sa mga taong mayroong tiyak na
limitadong kinikita at mga pag-aari. Kung ikaw ay kwalipikado, maaaring hindi mo na
kailangang magbayad ng premium o deductible (mababawas), ngunit maaaring
kailangan mo pa rin bayaran ang mga halaga ng copay (kabahaging bayad).

Kung ikaw ay kumukuha ng tulong mula sa Medicaid sa pagbayad ng iyong mga
premium ng Medicare, tumatanggap ng Supplemental Security Income (Karagdagang
Perang Pangseguridad), o kumukuha ng mga buong benepisyo ng Medicaid, hindi mo
na kailangang mag-aplay para sa karagdagang tulong. Alam na ng Medicare na ikaw ay
kwalipikado para sa tulong na ito. Tatanggap ka ng sulat mula sa Medicare sa Mayo o
Hunyo na magsasabi sa iyo na tutulong ang Medicare sa pagbayad ng gastos sa iyong
mga de-resetang gamot ng Medicare.

May taong nagpapasiya para sa akin tungkol sa
pangangalaga sa kalusugan. Maaari ba akong
irehistro ng taong ito sa isang plano ng de-resetang
gamot ng Medicare?
Oo. Kung ang isang tao ay may legal na karapatang magpasiya tungkol sa pangangalaga
sa kalusugan sa iyong kapakanan (tulad ng sa pamamagitan ng isang Power of Attorney),
maaari kang irehistro ng taong ito sa isang plano ng de-resetang gamot ng Medicare na
tumutupad sa iyong mga pangangailangan. Ang taong ito ay minsan tinatawag na
“awtorisadong kinatawan.”

Sino ang maaaring magkumpleto para sa akin ng
aplikasyon para sa karagdagang tulong?
Maaaring kumpletohin ng iyong legal na kinatawan ang aplikasyon para sa iyo upang
malaman kung ikaw ay kwalipikado para sa karagdagang tulong sa pagbayad ng iyong
mga de-resetang gamot. Maaari ka rin pumili ng isang tao bilang iyong kinatawan na
magkukumpleto ng aplikasyon para sa iyo (tulad ng iyong asawa, iyong anak, o isang
caregiver). 

Maliban kung ang iyong personal na kinatawan ay ang iyong legal na kinatawan din,
hindi ka niya mairerehistro sa isang plano ng de-resetang gamot ng Medicare.

Para sa karagdagang impormasyon tungkol sa
coverage ng de-resetang gamot ng Medicare, basahin ang
handbook na “Medicare & You 2006” (“Ang Medicare at Ikaw 2006”) na matatanggap
mo sa koreo sa Oktubre 2005. Nilalaman nito ang mas detalyadong impormasyon
tungkol sa mga plano ng de-resetang gamot ng Medicare, kabilang ang kung aling mga
plano ang makukuha sa iyong lugar. Pagkatapos noon, kung kailangan mo ng tulong sa
pagpili ng plano ng de-resetang gamot ng Medicare na tumutupad sa iyong mga
pangangailangan, maaari mong

• bisitahin ang www.medicare.gov sa web. Piliin ang “Search Tools” upang makakuha
ng impormasyon para sa iyo mismo. 

• tawagan ang 1-800-MEDICARE (1-800-633-4227). Dapat tawagan ng mga
gumagamit ng TTY ang 1-877-486-2048.

• tawagan ang State Health Insurance Assistance Program (Programa ng Tulong sa
Seguro sa Kalusugan ng Estado) para sa harap-harapang tulong (tingnan ang
handbook na “Medicare & You 2006” para sa telepono). Maaari mo rin tawagan ang
1-800-MEDICARE (1-800-633-4227), o bisitahin ang www.medicare.gov sa web
para makuha ang telepono.

• hanapin ang mga pangyayaring may-kinalaman sa Medicare sa iyong lugar.

